	ՀԻՄՆԱՎՈՐՈՒՄ
«Փրկարարական ծառայության շարային կանոնադրությունը սահմանելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության Ազգային ժողովի կողմից 2016 թվականի դեկտեմբերի 16-ին ընդունվել, Հայաստանի Հանրապետության Նախագահի կողմից 2016 թվականի դեկտեմբերի 30-ին ստորագրվել և Հայաստանի Հանրապետության պաշտոնական տեղեկագրի 2016 թվականի դեկտեմբերի 30-ի 951-րդ համարում հրապարակվել ու 2017 թվականի հունվարի 9-ին ուժի մեջ է մտել է «Փրկարարական ծառայության կանոնագիրքը հաստատելու մասին» Հայաստանի Հանրապետության 2016 թվականի դեկտեմբերի 16-ի ՀՕ-232-Ն օրենքը:

«Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի 1-ին հոդվածով հաստատված «Փրկարարական ծառայության կանոնագիրքի» 22-րդ հոդվածի 8-րդ մասի համաձայն` փրկարարական ծառայության շարային կանոնադրությունը սահմանում է կառավարությունը:
Հիմք ընդունելով Հայաստանի Հանրապետության կառավարության 2004 թվականի ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» N 541-Ն որոշման 1-ի կետի պահանջները՝ Հայաստանի Հանրապետության վարչապետի 2017 թվականի փետրվարի 24-ի «Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 175-Ա որոշմամբ հաստատվել է «Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի կիրարկումն ապահովող միջոցառումների ցանկը:

Հայաստանի Հանրապետության վարչապետի 2017 թվականի փետրվարի 24-ի «Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 175-Ա որոշման հավելվածի 1-ին կետով նախատեսվում է Հայաստանի Հանրապետության կառավարության աշխատակազմ ներկայացնել «Փրկարարական ծառայության շարային կանոնադրությունը սահմանելու մասին» Հայաստանի Հանրապետության կառավարության որոշման նախագիծը:

Միաժամանակ, փրկարարական ծառայողները և ստորաբաժանումները մասնակցում են շքերթների, հանդիսավոր երթերի, հանդիսավոր նիստերի, ինչպես նաև փրկարարական ծառայողների հետ անցկացվում են շարային պատրաստության պարապմունքներ: Ներկայումս բացակայում է նշված հարաբերությունները կարգավորող իրավական ակտ:

Բացի վերոնշյալը, «Քաղաքացիական պաշտպանության ստորաբաժանումների մասին» Հայաստանի Հանրապետության օրենքով և «Քաղաքացիական պաշտպանության մասին» Հայաստանի Հանրապետության օրենքով քաղաքացիական պաշտպանության ստորաբաժանումներն ընդգրկվել և գործում են քաղաքացիական պաշտպանության բնագավառի պետական կառավարման լիազորված մարմնի կազմում, համարվում են մշտական պատրաստության ստորաբաժանումներ և նախատեսված են քաղաքացիական պաշտպանության միջոցառումների իրականացման համար: Հայաստանի Հանրապետության օրենսդրությամբ քաղաքացիական պաշտպանության բնագավառում լիազորված մարմնին վերապահվել են մի շարք մարտական խնդիրներ (մասնակցությունը Հայաստանի Հանրապետության պաշտպանությանը, մասնակցությունը տարածքային պաշտպանությանը, այդ թվում` իր լիազորությունների շրջանակներում սահմանամերձ տարածքներում հակառակորդի դիվերսիոն-հետախուզական խմբերի դեմ պայքարին, մարտական գործողությունների և զենքի կիրառման հետևանքներից բնակչության պաշտպանությանը, կապտաժների, կամուրջների և այլ կարևորագույն նշանակության օբյեկտների պահպանությանը, խաղաղ ժամանակ տարածքային պաշտպանության համակարգի ձևավորումը` ռազմական գործողությունների ընթացքում Հայաստանի Հանրապետության զինված ուժերի և հակառակորդի անմիջական շփման գոտուց դուրս գտնվող Հայաստանի Հանրապետության տարածքի պաշտպանության նպատակով), ինչն անհրաժեշտություն է առաջացնում սահմանել շարային վարժաձևերն ու շարժումն ինչպես առանց զենքի, այնպես էլ զենքով:
Հետևաբար, ներկայացվող նախագծի ընդունման անհարժեշտությունը պայմանավորված է «Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի 1-ին հոդվածով հաստատված «Փրկարարական ծառայության կանոնագրքի» 22-րդ հոդվածի 8-րդ մասի պահանջներով և բխում է Հայաստանի Հանրապետության վարչապետի 2017 թվականի փետրվարի 24-ի «Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 175-Ա որոշման պահանջներից:

	2.
	Կարգավորման նպատակը և բնույթը

	
	Ներկայացվող նախագծով նախատեսվում է սահմանել Հայաստանի Հանրապետության արտակարգ իրավիճակների նախարարության փրկարար ծառայության համակարգի փրկարարական ծառայողների ու ստորաբաժանումների շարքերը (տեսակները) հետիոտն կարգով և մեքենաների վրա, դրանց ղեկավարումը, ծառայողների պարտականությունները շարվելուց առաջ և շարքում, շարային վարժաձևերն ու շարժումն առանց զենքի և զենքով, ողջույնի կատարումը, շարքից դուրս գալը և շարք վերադառնալը, պետին (հրամանատարին) մոտենալը և նրանից հեռանալը, շարային ստուգատեսի անցկացման կարգը, Դրոշի դիրքը շարքում, այն դուրս բերելու ու տանելու կարգը:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից, մշակման գործընթացում այլ ինստիտուտները և անձինք չեն ներգրավվել:

	4.
	Ակնկալվող արդյունքը

	
	Նախագծի ընդունման արդյունքում կապահովվի փրկարարական ծառայողների շարային պատրաստվածության մակարդակի և ստորաբաժանումների շարային ներդաշնակման աստիճանի բարձրացումն ու ամրապնդումը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում:

Սույն նախագիծը համապատասխանում Հայաստանի Հանրապետության կողմից ստանձնած միջազգային պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

